
Numri i lëndës: 2020:102006 

Datë: 07.03.2023 

Numri i dokumentit:     04052754 

 

C.nr.3798/2020 

  

GJYKATA THEMELORE E PRISHTINËS – Departamenti i Përgjithshëm, 

Divizioni Civil, me gjyqtarin Përparim Zeka, në çështjen juridiko-kontestimore të 

paditësve M. K., F. S. dhe K. G. të cilët me autorizim i përfaqëson Av. L. T. me seli në 

Prishtinë  kundër të paditurës Drejtoria Komunale e Arsimit në Prishtinë- DKA të cilën e 

përfaqëson D. Gj. sipas autorizimit, për shkak të kompensimit të pagave Jubilare dhe 

ushqimit gjatë punës (shujtave), pas mbajtjes së shqyrtimit kryesor-publik, në të cilin 

morën pjesë të autorizuarit e palëve ndërgjyqësve, më datë 25.01.2023, mori këtë:  

  

A K T G J Y K I M  

  

I. APROVOHET tërësisht si e themeltë kërkesëpadia e paditësve M. K., F. S. dhe 

K. G. për kompensimin e shpërblimit jubilar dhe shujtave ditore. 

 

II. DETYROHET e paditura Komuna e Prishtinës – Qendra e Mjekësisë Familjare 

me seli në Prishtinë, që paditësve t’ua paguaj shumat si në vijim:  

 

-  Paditësit të parë M. K., t’i paguaj kompensimin e shpërblimit jubilar ne bazë të 19 

viteve përvojë pune, shumën prej 210.50 euro, si dhe kompensimin për shujtat ditore 

me nga dy euro për një ditë pune,  në bazë të 622 ditë pune, shumën prej 1244 euro, 

ku pas llogaritjes del shuma e përgjithshme në vlerën prej 1454,50 euro. 

- Paditësit të dytë F. S., t’i paguaj kompensimin e shpërblimit jubilar në bazë të 12 

viteve përvojë pune, shumën prej 210,50 euro, si dhe kompensimin për shujtat 

ditore, me nga dy euro për një ditë pune,  në bazë të 537 ditë pune, shumën prej 

1074 euro, ku pas llogaritjes del shuma e përgjithshme në vlerën prej 1284,50 

euro. 

 

- Paditësit të tretë K. G., me nga dy euro për një ditë pune t’i paguaj kompensimin 

për shujtat ditore për 418 ditë pune, ku pas llogaritjes del shuma e përgjithshme 

prej 836 euro. 

 

III. DETYROHET e paditura që secilit prej paditëseve, secilën prej shumave të 

gjykuara sikurse në pikën II të dispozitivit të këtij aktgjykimi, t’ua paguaj me kamatë 

ligjore prej 8% në vit, duke filluar nga data 25.08.2020 e deri në pagesën definitive, në 

afat prej shtatë (7) ditësh nga pranimi i këtij aktgjykimi, nën kërcënim të përmbarimit 

ligjor.  

 

IV. DETYROHET e paditura që paditësve, t’ua paguaj shpenzimet e procedurës 

kontestimore, dhe atë : për padi shumen prej 208 euro, për seancë të mbajtur shumën prej  

207,4 euro, si dhe në emër të takës gjyqësore shumen prej 20€ e në totalin e përgjithshëm 

shumen prej 498,04 euro, në afat prej shtatë (7) ditësh nga data e pranimit të këtij 

aktgjykimi, nën kërcënim të përmbarimit ligjor. 

 

A r s y e t i m 

 

Paditësit përmes të autorizuarit të tyre, me datë 25.08.2020 kanë paraqitur padi 

për kompensim e shujtave ditore dhe shpërblimit jubilar ndaj të paditurës Drejtoria 

Komunale e Arsimit në Prishtinë. 

Përgjatë shqyrtimit gjyqësor, i autorizuari i tyre ka deklaruar se ka ndryshuar 

përmes parashtresës padinë në kuptim subjektiv dhe objektiv, ku në padi përveç paditësit 

të parë, ka përfshirë edhe dy paditësit e tjerë F. S. dhe K. G. me të njëjtin objekt kontesti. 

 

Pas ndryshimit të padisë, paditësit përmes të autorizuarit të tyre kanë kërkuar nga 

Gjykata, ta detyrojnë të paditurën Komunën e Prishtinës- DKA t’ua paguaj kompensimin 

për shpërblimin jubilar në bazë të pervojë së punës të paditësve, si dhe shujtat ditore me 

nga dy euro për një ditë pune. 

 

Shpenzimet e procedurës i ka kërkuar, me kamatë ligjore 8% vjetore, nga dita e 

parashtrimit të padisë, deri në pagesën definitive, të gjitha në afat prej 7 ditësh nga dita e 

pranimit të Aktgjykimit nën kërcenim të përmbarimit të dhunshëm. 

 

E paditura Drejtoria Komunal e Arsimit ne Prishtinë- DKA në përgjigje në padi 

ka theksuar se e konteston në tërësi padinë dhe kërkesëpadinë e paditësit sepse 

kompensimet e tilla nuk janë paraprë me Ligjin e Punës nr.03/L-212, si dhe gjatë 

përgatitjes së buxhetit nuk ka paraparë në skemën e saj buxhetore linjë të vecantë 

buxhetore për këto lloje të kompensimit.Në seancën e shqyrtimit kryesor ka pretenduar 

përmes të autorizuarit të saj se e kundërshton ndryshimin e padisë objektive dhe 

subjektive të bërë me parashtresë nga i autorizuari i palës paditëse dhe se qëndron në 

tërësi pranë përgjigjes në padi dhe kundërshtimeve të theksuara në të. 

  

Për vërtetimin e plotë dhe të drejtë të gjendjes faktike gjykata ka administruar 

provat si në vijim: Kërkesa e datës 07.02.2020, Plotësimi dhe rregullimi i kërkësës i datës 

10.02.2022, Vërtetimi nr.856 i datës 13.01.2020, Kontrata e Punës për paditësin M. K. e 

datës 01.09.2014, Vërtetimi nr.159 i datës 28.09.2020, Vërtetimi i datës nr.10240 i datës 

26.02.2021, Kontrata e Punës për paditësin F. S., Vërtetimi nr.40 i datës 05.03.2020, 

Kontrata e Punës për paditësin K. G., Vërtetimi nr.140/2019, Listat e pagave për paditësit. 

Shpenzimet e procedurës nuk i ka kërkuar. 

 

Gjykata pas vlerësimit të pohimeve të palëve ndërgjyqësve dhe provave të 

lartcekura, në kuptim të nenit 8 të Ligjit për Procedurën Kontestimore (LPK), me kujdes 

dhe me ndërgjegje ka çmuar çdo provë veç e veç dhe të gjitha ato së bashku dhe ka gjetur 

se kërkesëpadia e paditësve është tërësisht e themeltë dhe si e tillë edhe është aprovuar.  

  

 

Përgjatë shqyrtimit kryesor dhe nga deklarimet e të autorizuarve të palëve rezultoi se nuk 

ishte kontestuese fakti se paditësit janë në marrëdhënie pune tek e paditura. Kontestuese 

ishte fakti se kërkesëpadia e paditësve a është e mbështetur në dispozita ligjore apo 

kontraktuale.  

 

   Nga provat e administruara gjykata vërtetoi se M. K. i takon e drejta e shujtave 

ditore prej periudhës kohore 18.04.2017-26.02.2021 për 622 ditë pune dhe për 19 vite 

përvojë pune i takon shpërblimi jubilar prej 50% të pagës bazë. Paditësit të dytë F. S. i 

takon e drejta për shujta ditore prej datës 18.04.2017-28.02.2020 për 537 ditë pune si dhe 

për 12 vite përvojë pune i takon shpërblimi jubilar prej 50% te pagës bazë.Paditësit të 

tretë K. G. i takon e drejta e kompensimit për shujta ditore në periudhën prej 18.04.2017-

11.09.2019, për 418 ditë pune. 

 

Gjykata gjeti se në rastin konkret duhet të zbatohen dispozitat e Kontratës 

Sektoriale të Arsimit në Kosovë, e hyrë në fuqi me datë 18.04.2017, dhe e nënshkruar në 

mes të Ministrisë së Arsimit në njërën anë si dhe Sindikatës së Bashkuar të Arsimit, 

Shkencës si dhe Kulturës (SBASHK), e ku me Nenin e 2.1- të saj përcaktohet se 

“Dispozitat e kësaj kontrate Kolektive janë të zbatueshme për të gjithë punëdhënësit në 

sektorin e Arsimit, (Komunat-DKA, KD të Universiteteve e institucioneve të arsimit të 

lartë, MASHT-in etj) ” andaj mbi bazën e kësaj dispozite, del që Kontrata në mes 

paditëses dhe të paditurës në fjalë gjen shtrirje në sektorin e Arsimit është nën 

menaxhimin e MASHT-it. 

 

Me Nenin 35.7 të Kontratës Kolektive është përcaktuar se “ Të punësuarve, u 

sigurohet kompensim për ushqim gjatë punës, për ditët e pranisë në punë. Vlera e 

kompensimit të shpenzimit të ushqimit në punë, për një ditë pune, është 2 (dy) euro për 

të punësuarit që kanë marrëdhënien e punës primare në institucionet arsimore..”. Kemi 

edhe nenin 35 par.8 ku thuhet se: Punëtorët ( anëtarë të SBASHK-ut) në vitet jubilare të 

punësimit përfitojnë shpërblimin jubilar nga punëdhënësi i fundit, në vlerë: 

8.1. për 10 vjet të përvojës së punës në vlerë të 50% të një page bazë; 

8.2. për 20 vjet të përvojës së punës në vlerë të 75% të një pagë bazë; 

8.3. për 30 vjet të përvojës së punës në vlerë të një page bazë; 

8.4. për 40 vjet të përvojës së punës në vlerë të 150% të një page bazë;  

 

Gjykata, duke u bazuar në Nenin 37.5 të Kontratës Sektoriale të Arsimit në Kosovë dhe 

nenin 35 par.8 nenparag. 8.1, erdhi në përfundim që paditësit të parë M. K. në bazë të 19 

viteve përvojë pune i takon shpërblimi jubilar sa gjysma e pagës bazë të tij, pra 50% e 

pagës bazë, në shumën prej 210,50 euro,  si dhe për shujta ditore nga dy euro për një ditë 

pune në bazë të 622 ditëve të punës i takon shuma prej 1244, pas mbledhjes del shuma e 

përgjithshme prej 1454,50 euro. 

 

Paditësit të dytë F. S. në bazë të 12 viteve përvojë pune i takon shpërblimi jubilar 

sa gjysma e pagës bazë të tij, pra 50% e pagës bazë, në shumën prej 210,50 euro si dhe 

për shujtat ditore  nga dy euro për një ditë pune në bazë të 537 ditë pune, shumën prej 

1074 euro, ku pas mbledhjës del shuma e përgjithshme prej 1284,5 euro. 

 

Paditësit të tretë K. G., në bazë të kërkësëpadisë së paraqitur përmes të autorizuarit 

të tij, ka kërkuar vetëm për shujta ditore, andaj i takon kompensimi për shujta ditore me 

nga dy euro për një ditë pune, në bazë të 418 ditë pune, shumën prej 836 euro, ku Gjykata 

edhe vendosi si ne dispozitivin I dhe II të këtij Aktgjykimi. 

 

Gjykata lartësinë e kërkesëpadisë në emër të kompensimit e shujtave ditore për 

paditësit, e përcaktoj duke u mbështetur në vërtetimin mbi ditët e prezencës në punë, 

ndërsa shpërblimin jubilar në bazë përvojës së punës të paditësve. 

 

Me Nenin 319.1 të LPK-së përcaktohet se “Secila nga palët ndërgjyqëse ka për 

detyrë të provoje faktet mbi të cilat i bazon kërkimet dhe pretendimet e veta”. Gjykata, 

pas vërtetimit të gjendjes faktike dhe aplikimit të dispozitave materiale, doli në përfundim 

se palët paditëse i kanë parashtruar provat që i vërtetojnë faktet vendimtare, si dhe 

dëshmitë bindëse dhe faktet që i vërtetojnë pretendimet dhe thëniet e tyre. 

 

 

Andaj, provave të lartcekura të administruara në këtë procedure, gjykata ua fali 

besimin e plotë, ngase gjeti se të njëjtat janë të besueshme dhe përputhen në tërësi me 

gjendjen faktike të vërtetuar, për çka edhe duke u bazuar në dispozitat e lart cituara të 

Kontratës Kolektive të Arsimit në Kosovë, vendosi si në dispozitiv të këtij aktgjykimi. 

  

 

Lartësia e kamatës së përcaktuar prej 8 %, i referohet nenit 382 të LMD-së dhe 

kamata është llogaritur prej ditës së paraqitjes së padisë e deri në pagesën definitive. 

 

Vendimin që pala e paditur t’i bartë shpenzimet e procedurës si në pikën II. të 

dispozitivit, gjykata e ka mbështetur në dispozitën nga neni 452, të Ligjit për Procedurën 

Kontestimore. Lartësia e shpenzimeve të procedurës i referohet shumës së përgjithshme 

prej 498.04 euro, dhe atë  për përpilimin e padisë, shumën prej 208.00 euro, për seancë 

shumën prej 270.04 euro dhe shumën prej 20.00 euro për taksë gjyqësore. 

Nga sa u tha më lartë, në përputhje me nenin 143 të LPK-së, gjykata vendosi si në 

dispozitiv të këtij aktgjykimi. 

 

GJYKATA THEMELORE E PRISHTINËS 

Departamenti i Përgjithshëm 

C.nr.3798/20, më 25.01.2023 

 

     Përparim Zeka 

__________________ 

          Gjyqtar 

UDHËZIMI MBI TË DREJTËN E ANKESËS:  

Kundër këtij aktgjykimi pala e pakënaqur ka të 

drejtë ankesë në afat prej 7 ditëve nga dita e 

pranimit të së njëjtit, Gjykatës së Apelit të Kosovës 

në Prishtinë, nëpërmjet kësaj gjykate, në kopje të 

mjaftueshme për gjykatën dhe palën kundërshtare.  

 

 

 

 

 


